
Սույն թմակւսնի հոկտեմբերի 5— 8 օրե
րին Պրինստոն քաղաքի (ԱՄՆ) Աստվածա
բանական կոլեջում տեղի ունեցավ «Կարլո- 
վի Վարի Ե» խորհրդակցական հանդիպումը: 
Հանդիպմանը մասնակցում Էին ինչպես Սովե
տական Միությունում և ԱրԱեյյան Եվրոպայի 
մյուս երկրներում գործող Եկեղեցիների, այն
պես Էլ Ամերիկայի Միացյալ Նահանգների 
տարբեր Եկեղեցիների բարձրաստիճան հո
գևոր ներկայացուցիչներ և պատասխանա
տու եկեղեցական այլ գործիչներ' թվով շուրջ 
50 հոգի:

Խորհրդակցությունը, որ տեղի ունեցավ 
«Վստահության ամրապնդումը— Արևելքի և 
Արևմուտքի ժողովուրդները Եկեղեցիները» 
թեմայով, իրար մոտ Էր բերել Արևելքի և Արև
մուտքի Եկեղեցիների մի շարք ներկայացու
ցիչներ' եղբայրական փոխադարձ հասկացո
ղությամբ շարունակելու քսան տարի առաջ 
սկսված իրենց համագործակցությունը և մի
ասնաբար նպաստելու միջազգային լարվա
ծության թուլացմանն ու խաղաղության ամ
րապնդմանը մեր օրերի աշխարհում:

Սույն հասդիպմւսնը իր մասնակցությունը 
բերեց նաև, հանուն Մայր Աթոռ Ս. Էջմիած
նի, Շիրակի թեմի առաջնորդ Տ. Նարեկ ե- 
պիսկոպոս Շաքարյանը:

Խորհրդակցությունն սկսվեց հոկտեմբերի 
5-ի առավոտյան պրեսբիտերական համալ
սարանի դահլիճներից մեկում' Հունգարիայի 
Ավետարանական վերակաղմյսղ Եկեղեցու ե- 
պիսկոպոս դոկտ. Կարոլի Տոթի և ԱՄՆ-ի 
Քրիստոսի միացյալ Եկեղեցու նախագահ 
դոկտ. Էվերի Պոստի նախագահության ներ
քո: Բացման աղոթքից և ողջույնի կարճ

խոսքերից հետո, հաջորդող երկու օրերում 
տեղի ունեցան երկու լիագումար նիստեր, ո- 
րոնց ընթացքում վերոհիշյալ թեմայի շուրջ 
գյխավոր զեկուցումներով հանդես եկան Ա- 
րևելյան Եկեղեցիների հողմից' Տ. Անստնի 
միտրոպոլիտը (Ռումինական Օրթոդոքս Ե- 
կեդեցի) և Արևմտյան Եկեղեցիների կողմից' 
դոկտ. Կլեր Ո-ենդոլլը (ԱՄՆ-ի Քրիստոսի 
միացյալ Եկեղեցի):

Ապա ներկայացված զեկուցումների շուրջ 
ծավալվեց մտքերի լայն փոխանակության: 
Այս առթիվ ելույթ ունեցավ նաև Տ. Նարեկ ե- 
պիսկոպոս Շւսքարյանը' «Ըստ խոստման, 
աչքներս հառած ենք նոր երկնքի և նոր հրկ- 
րի, որոնցում արդարությունն է բնակվում» 
(Բ Պետրոս, Գ 10— 13) բնաբանով: 

Հոկտեմբերի 7-ին հանդիպման մասնա
կիցները բաժանվեցին չորս առանձին խըմ- 
բերի' չորս նիստերի ընթացքում քննարկելու 
խորհրդակցության առաջ դրված հիմնական 
հարցերը և պատրաստելու համապատաս
խան զեկուցագրեր: Հետագայում այդ զեկու
ցագրերի հիման վրա կազմվեց խորհրդակ
ցության արդյունքներն ամփոփող պաշտոնա
կան մի հաղորդագրություն, որը ներկայաց
վեց հանդիպման մասնակիցների քննարկ
մանն ni հաստատմանը: Հանդիպման վեր
ջին օրը, հոկտեմբերի 8-ի լիագումար նիս- 
տում, հետ քննարկման, հաստատվեց «Կար- 
չովի Վարի Ե»-ի պաշտոնական փաստսւ- 
թաղթը և ապսւ խմբագրվեց մի նամակ' 
ուղղված ՍՍՀՍ Գերագույն սովետի նախա
գահության նախագահ L. Բրեժնևին և ԱՄՆ-ի 
պրեզիդենտ Ռ. Ռեյգանին:

Հաղորդագրության մեջ մտահոգության էր

հայտնվում այն մասին, որ մեր օրերի աշ
խարհում քաղաքական այնպիսի իրավիճակ 
է տիրում, որ խաղաղության սրբաղան գործը 
պետք է լինի անհետաձգելի: Սուրբգրական 
հասկացությամբ, նշված էր փաստաթղթում, 
«խաղաղությունը պետք է ներկայանա ար
դարության U ճշմարտության հիմքի վրա և ոչ 
թե անհանդուրժողության, որ հակառակ է 
մեր Եկեղեցիների կոչումին և ոգուն»:

Հաղորդագրության մեջ շեշտված էր նաև 
այն միտքը, որ միջազգային բոլոր հարցերը 
պետք է լուծվեն մարդասիրական որոշումնե
րով կամ երկխոսությամբ: Այս ելակետից էլ, 
«Մենք,— ասված էր փաստաթղթում,— որպես 
Եկեղեցիներ Ա ժողովուրդ, մերժում ենք սպա
ռազինությունների մրցավազքը ե դատապար
տում համայն մարդկությանը վտանգ և կոր
ծանում բերող ամեն տեսակի անարդար ո- 
րոշոլմ»:

Պրինստոնի սույն հանդիպման փաստա
թղթի հեղինակները հույս էին հայտնում նաև, 
որ ՍՍՀՄ-ն ու ԱՄՆ-ը, երկու մեծ տերու
թյուններ, կկարողանան հաջողությամբ ի- 
րենց ավարտին հասցնել ժնևում և վիեննա- 
յում միջուկային զենքի սահմանափակման

վերաբերյալ իրենց սկսած բանակցություն
ները, ինչպես նաև լուծել մյուս հարցերը' 
կապված զինված ուժերի կրճատման հետ:

Հաղորդագրության վերջում խորհրդակցու
թյան մասնակիցները կոչ էին անում բոլոր 
պետություններին' ընդունել «ՄԱԿ-ը առա
վելագույնս օգտագործելու սկզբունքը, որ
պես ամբողջ աշխարհում վեճերը լուծելու, 
ճշմարտությունն ու խաղաղությունը պահպա
նելու կոչված բարձր ամբիոն»:

Նույն օրը, հոկտեմբերի 8-ի երեկոյան, 
Պրինստոնի Աստվածաբանական համալսա
րանի տնօրենությունը քաղաքի «Նասսաու 
Ինն» ռեստորանում տվեց պաշտոնական 
ճաշկերույթ, որին, բացի «Կարլովի Վարի 
Ե»-ի խորհրդակցության մասնակիցներից, 
ներկա էին նաև այլ բարձրաստիճան հոգևոր 
ներկայացուցիչներ ԱՄՆ-ի ազգային Եկեղե
ցիներից:

ճաշկերույթն անցավ ջերմ, եղբայրական 
մթնոլորտում:

«Ել եղիցին գործք արդարութեան խաղւս- 
ղութեամբ և կալցի արդարութիւն զհանգիստ 
և յոաացեալք եղիցին մինչև յաւիտեան» (Ե- 
սայի ԼԲ 17):


